
 

 

ACTA DA SESIÓN ORDINARIA CONXUNTA REALIZADA POLAS COMISIÓNS INFORMATIVAS 

PERMANENTES EN DATA 23 XANEIRO DE 2025 

 
 
COMISIÓN INFORMATIVA DE PRESIDENCIA, ECONOMÍA, FACENDA, INNOVACIÓN TECNOLÓXICA 
E SEGURIDADE CIDADÁ 
 
 
 
ROGOS E PREGUNTAS 

 
Rogos do Bloque Nacionalista Galego presentados por escrito 
 
 
“1º.- Recentemente, solicitaron información sobre os locais municipais e as asociacións que os usan, 
quedando a concelleira responsable de facilitarlles o acceso ou link a dita información, sen que esta se 
produxera. Rogan que se resolva”. 
 
(Rogo que se presentou como rogo 1 na Comisión Informativa de Servizos Sociais, Recursos Humanos, 
Cultura, Deportes e Xuventude) 
 
 
 
 
“1º.- Solicita que se lle actualice o proceso en que se atopan as distintas contratacións de servizos.” 
 
A Sra. presidenta intervén e manifesta que a súa idea é remitir información sobre os procedementos que 
están en tramitación, que xa están en licitación e actualizala cada tres meses; que enviou esta mañá a 
documentación ao respecto; que no cadro que se achega coa documentación, non aparecen servizos 
esenciais, como son a limpeza de instalacións municipais, que este prego xa foi informado no seu día en 
contra, que se remitiu ao departamento de Servizos, o cal o modificou, xa está informado por Secretaría e 
está pendente do informe de Intervención municipal; que en canto ao expediente de zonas verdes, di que 
se informou en contra no seu día por Secretaría e Intervención, que pasou ao departamento de Servizos, 
que están a facer os cambios correspondentes; que en canto ao abastecemento da auga e servizo de 
saneamento, di que hai unha empresa contratada que está a facer os pregos, que o prazo remata en 
febreiro; que respecto da limpeza viaria e iluminación pública aínda non se iniciaron os expedientes. 
 
 
 
 
Preguntas do Partido Popular presentadas por escrito 

 
 
“1ª.- Cal é actualmente o período medio de pago a provedores do Concello?”. 



 

 
A Sra. presidenta concede o uso da palabra ao Sr. Mallo Castro quen, una vez concedido, manifesta que 
actualmente o período medio de pagamento é de 57,73 días. 
 
 
“2ª.- A canto ascende a débeda total con provedores do Concello a 22 de xaneiro de 2025?”. 
 
A Sra. presidenta concede o uso da palabra ao Sr. Mallo Castro quen, una vez concedido, manifesta que 
as facturas pendentes de pagamento a data de 22 de xaneiro ascenden a un importe total de 5.598.828,53 
euros, dos cales 5.213.413,81 euros corresponden ao exercicio de 2024 e anteriores e 385.414,72 euros 
ao exercicio actual. 
 
 “3ª.- A canto ascende actualmente a débeda cos provedores do Concello en facturas non conformadas a 
22 de xaneiro de 2025?”. 
 
A Sra. presidenta concede o uso da palabra ao Sr. Mallo Castro quen, una vez concedido, manifesta que 
están pendentes de conformar 4.180.352,08 euros, sendo que deste importe 3.813.530,88 euros teñen 
data de entrada anterior ao 1 de xaneiro de 2025. 
 
 “4ª.- En que situación se encontra o “servizo de gabinete de comunicación do Concello?”. 
 
A Sra. presidenta intervén e manifesta que o servizo de gabinete de comunicación caducou en novembro; 
que agora mesmo está en precario e que se están a elaborar os pregos técnicos. 
 
 “5ª.- Cantos axentes de policía se presentaron á convocatoria por comisión de servizos na que se 
ofertaban 13 prazas?”. 
 
A Sra. presidenta concede o uso da palabra ao Sr. Mallo Castro quen, una vez concedido, manifesta que 
se presentou un axente; que está pendente da mesa de valoración para a súa incorporación, o antes 
posible. 
 
 “2ª.- Dende o grupo Popular queren saber por que na zona das Gamelas aínda non hai fibra?”. 
 
A Sra. presidenta concede o uso da palabra ao Sr. Mallo Castro quen, una vez concedido, manifesta que 
porque malia as xestións realizadas polos veciños e polo concello ningún operador instalou, a día de hoxe, 
os postes e/ou tirou o cableado que permitise a súa instalación. 
 
A Sra. presidenta intervén e manifesta que é complicadísimo chegar a acordos con Telefónica. 
 
 
 
Pregunta do Bloque Nacionalista Galego presentada por escrito 
 
 
 
“1ª.- O pasado mes de decembro, tivo lugar no polígono do Espíritu Santo un acto protocolario onde se 
descobríu unha escultura por parte da Asociación de empresarios, onde da corporación unicamente 
estaban representantes de Unión por Cambre, e non saben se de Alternativa dos Veciños. Gostaríanlle 
saber, se na comunicación previa ao acto, non se convocou a outros/as representantes da actual 
corporación?”. 



 

 
A Sra. presidenta intervén e manifesta que recibíu un correo electrónico con data do día 29 de novembro 
da Administración do polígono do Espíritu Santo, onde se lle convida a este acto; que tamén estaban 
invitados todos os exalcaldes. 
 
A Sra. Prieto Miramontes intervén e manifesta que tamén estaba o Sr. Boga Moscoso; ao que o Sr. Boga 
Moscoso manifesta que o invitaron persoalmente. 
 
A Sra. presidenta concede o uso da palabra ao Sr. Varela Fraguio quen, unha vez concedido, manifesta 
que por alusións, quere explicar o motivo polo que estaba neste acto, que foi para levar ao seu pai. 
 
 
 

COMISIÓN INFORMATIVA DE URBANISMO, OBRAS, SERVIZOS, TRANSPORTES, MEDIO 

AMBIENTE, DESENVOLVEMENTO LOCAL, PATRIMONIO E TURISMO 

 
 
A Sra. presidenta intervén e manifesta que quedou pendente unha pregunta do Bloque Nacionalista 
Galego da anterior comisión informativa; que esta pregunta estaba incluída como segunda pregunta na 
Comisión Informativa de Servizos Sociais, Recursos Humanos, Cultura, Deportes e Xuventude. 
 
 
“2ª.- Nas redes sociais, e dende o Concello fálase do adorno da árbore fronte á casa consistorial “como é 
tradición, a escola infantil “A Fraga Encantada” organizou hoxe a súa saída para decorar a árbore de 
nadal. Descoñecendo cal é o procedemento empregado por parte da concellería responsable, pregunta se 
ese acto está aberto a outras escolas infantís do concello, ou da propia parroquia de Cambre. Que lles 
poden aclarar?”. 
 
A Sra. presidenta concede o uso da palabra á Sra. Pan Matos quen, unha vez concedido, manifesta que 
non se deu conta desta pregunta e que non indagou; que entende que isto é unha tradición e algo que 
solicita a propia gardería; que se outra gardería o quixera facer, soamente tería que comunicalo; que é 
iniciativa da gardería.  
 
A Sra. presidenta intervén e manifesta que isto non é un acto municipal; que dende hai moitos anos a 
gardería solicita ao concello se poden colocar na árbore os adornos de nadal que fan os nenos e que o 
concello o autoriza. 
 
 
ROGOS E PREGUNTAS 

 
Rogos do Bloque Nacionalista Galego presentados por escrito 
 
“1º.- A día de hoxe non teñen constancia de que se lles pasara a documentación relativa ao PXOM, tal e 
como se prometeu en sesión plenaria, diante dunha petición do Partido Popular, ao que o Sr. Leirós 
estendeu para todos os grupos con representación. Polo que solicitan, que de estar feito ese proceso, se 
lle traslade”. 



 

 
A Sra. presidenta concede o uso da palabra ao Sr. González Leirós quen, unha vez concedido manifesta 
que xa se deu instrucións deste asunto; que a administrativa de urbanismo está de vacacións, que mañá 
se reincorpora e di que lle porá esta tarefa como prioritaria. 
 
A Sra. Prieto Miramontes intervén e manifesta que o día dos petiscos do nadal hai un mes, e pregunta se a 
administrativa leva un mes de vacacións; ao que o Sr. González Leirós di que a instrución está dada tanto 
a administrativa como ao xefe da área. 
 
 
Rogo do PP presentado por escrito 
 
 
“Dende o grupo Popular rogan solucionen o problema coa tapa do sumidoiro de augas pluviais, no 
cruzamento do camiño 335 coa travesía que vai ao 334 en Altamira, xa que se levanta cando hai enchente 
de augas de choiva ocasionando un serio perigo para os vehículos que circulan por ese camiño”. 
 
A Sra. presidenta concede o uso da palabra ao Sr. González Leirós quen, unha vez concedido, manifesta 
que onte estivo alí e, efectivamente, é así; que pensa que a auga vén dunha fonte que hai enriba; que se 
intentará limpar e en caso de que non se poida, igual hai que levantar toda a tubaxe. 
 
Rogo de Alternativa dos Veciños presentado oralmente 
 
 
 
- En relación co aparcadoiro situado no terreo detrás do centro de saúde do Temple, que non é de 
titularidade municipal, pero que se está a empregar como aparcadoiro, na medida que sexa posible, roga 
que se roze contra das beirarrúas para que a xente poida pasar. 
 
 
Preguntas do Partido Popular presentadas por escrito 

 
 
“1ª.- Dende o grupo Popular queren saber cando van volver a poñer o tobogán que sacaron no parque da 
igrexa de Altamira?”. 
 
A Sra. presidenta concede o uso da palabra ao Sr. González Leirós quen, unha vez concedido, manifesta 
que non o sabe; que o están volvendo a facer. 
 
 
Preguntas do Bloque Nacionalista Galego presentadas por escrito 
 
 
“1ª.- Recentemente nunha nova de xornal, maniféstase o governo de Unión por Cambre, dicindo que se 
contestaron todas as alegacións a particulares, e que agora faltan os informes sectoriais. Podénlles aclarar 
a que se refiren cando din que se contestaron todas as alegacións particulares”?. 
 
A Sra. presidenta concede o uso da palabra ao Sr. González Leirós quen, unha vez concedido manifesta 
que non se lle dixo ao xornal que estaba contestado; que o que se dixo é que estaban informadas as 
alegacións e que se está cos informes sectoriais. 



 

 
 
“2ª.- Respecto do proxecto de incluír na feira de Cambre, produtos de km 0 para o primeiro trimestre de 
2025, sendo segundo len nos medios de comunicación un “apéndice” da principal. Pódenlles explicar onde 
se situaría, que elementos se incluirían, etc?”. 
 
A Sra. presidenta concede o uso da palabra ao Sr. Boga Moscoso quen, unha vez concedido manifesta 
que se están a estudar dúas opcións en canto á situación; a primeira opción, sería darlle continuidade no 
campo da feira, diante do concello; en canto á segunda opción, sería situala no parque da Igrexa; que se 
incluirían produtos de Km 0, de proximidade. 
 
 
A seguir, a Sra. Prieto Miramontes intervén e aclara que non se refire a ese tipo de elementos, senón ao 
soporte previsto que suporía. 
 
A Sra. presidente intervén e manifesta que a Axencia de Desenvolvemento Local está a traballar neste 
tema. 
 
 
 

 

COMISIÓN INFORMATIVA DE SERVIZOS SOCIAIS, RECURSOS HUMANOS, CULTURA, DEPORTES 

E XUVENTUDE 

 
 
ROGOS E PREGUNTAS 

Rogo do Bloque Nacionalista Galego presentado por escrito 
 
 
 
 
“2º.- Tal e como está previsto o arranxo de firme da pista na Balastreira en Cecebre, solicitan que se inclúa 
a iluminación, algo tan necesario que permita o seu uso en horarios onde carecen de luz natural”. 
 
O Sr. presidente concede o uso da palabra ao Sr. Barrientos Morales quen, unha vez concedido, manifesta 
que acepta o rogo. 
 
 
Preguntas do Partido Popular presentadas por escrito 

 
 
“1ª.- Cantos asistentes se rexistraron para asistir á XVI Xuntanza do Maior do 26 de xaneiro?”. 
 
O Sr. presidente concede o uso da palabra á Sra. Díaz Baldomir quen, unha vez concedido, manifesta que 
se inscribiron 439 persoas. 



 

 
 
“2ª.- Preguntan dende o grupo municipal do PP se teñen algunha idea realmente innovadora máis alá do 
concepto grupo ou das contías dos premios para o próximo entroido pequeno de Cambre?”. 
 
O Sr. presidente concede o uso da palabra ao Sr. Barrientos Morales quen, unha vez concedido, manifesta 
que non hai ningunha novidade; que é continuista; que é unha festa do pobo para o pobo; que haberá 
orquestra, concurso de comparsas e disfraces; que está aberto a calquera idea que queiran achegar. 
 
 
 “3ª.- Preguntan dende o grupo municipal do PP, foron aboados todos os premios das edicións anteriores 
de entroido pequeno de Cambre?”. 
 
O Sr. presidente concede o uso da palabra ao Sr. Barrientos Morales quen, unha vez concedido, manifesta 
que lamentablemente aínda non. 
 
 
Preguntas do Bloque Nacionalista Galego presentadas por escrito 

 
 
“1ª.- Cal é o motivo polo que se elimina a posibilidade de que algunhas nenas e nenos de Cambre poidan 
ir nas carrozas de Reis?”. 
 
O Sr. presidente concede o uso da palabra ao Sr. Barrientos Morales quen, unha vez concedido, manifesta 
que non ten ningún motivo, que ao revés, que pensa que é o normal; tamén pensa, que é deber e 
obrigación, que os nenos e as nenas teñen que estar coidados por monitores coidadores e que isto está 
incluído no prego de actividades culturais e deportivas, que aínda está por adxudicar. 
 
 


